
Hagatorg í biðstöðu

Lagt er til að borgarráð samþykki að fela umhverfis- og skipulagssviði þróa hugmyndir um 
aukna nýtingu Hagatorg og skilgreina það sem  Torg í biðstöðu. Markmiðið sé að kanna 
tækifærin sem felast í því að hugsa Hagatorg sem fjölnota almenningsrými eða 
almenningsgarð sem taki einnig mið af nálægð þess við Melaskola, Hagaskóla og 
nærliggjandi byggingar. Rýni á samgöngumálum og umferðaröryggi verði hluti af verkefninu 
með sérstakri áherslu á öruggar göngutengingar. 

Greinargerð: 
Breytt nýting Hagatorgs hefur verið til umræðu um áratugaskeið, einkum í ljósi þess hve vel 
staðsett torgið er, og hve illa það nýtist íbúum Vesturbæjar. Hugmyndir um Hagatorg sem 
opið svæði voru settar á dagskrá af Hverfisráði Vesturbæjar árið 2011 á opnum fundi þar sem 
skipulag hverfisins var til umræðu. Þar var miðja hverfisins skilgreind milli Sundlaugar 
Vesturbæjar og Hagatorgs og þar væri bæði „landfræðileg miðja og starfræn miðja.“ 
Hugmyndir voru kynntar að breyttu skipulagi torgsins og bent á að mikilvægir innviðir fyrir 
mannlífstorg væru til staðar í grenndinni. Svæðið væri þannig stutt frá öllum skólum 
hverfisins og í göngufæri frá flestum heimilum í Vesturbænum. Þá væri torgið vel tengt 
strætókerfi borgarinnar. Ýmsir hafa vakið máls á því sama undangengin ár. Með tillögunni 
um að skilgreina Hagatorg sem torg í biðstöðu er lagt til að mótun hugmynda um hugsanlegt 
breytt hlutverk Hagatorgs verði settar í formlegan farveg og gerðar tilraunir með nýtingu 
svæðisins á meðan endanleg niðurstaða er í mótun en liggur ekki fyrir. Unnið verði í breiðu 
samráði.

Upphaflegt markmið með Hagatorgi var að verða einn helsti staðurinn í borgarhlutanum og er 
tilgangurinn með tillögunni að reyna að ná því markmiði. 



Hugmynd að Hagatorgi sem kynnt var á opnum fundi hverfisráðs Vesturbæjar á Hótel Sögu 20. október 2011. 

